
განმარტებითი ბარათი

ქ. ბათუმში, ს. ხიმშიაშვილისა და ზ. გორგილაძის ქუჩების შემაერთებელი ახალი
გზა მდებარეობს გორგილაძის ქუჩასთან, გადის საცხოვრებელ კორპუსებს შორის და
gრძელდება შერიფ ხიმშიაშვილის ქუჩამდე.

სამშენებლო გზის სიგრძე შეადგენს 181 მეტრს. საერთო გრძივი ქანობი
გორგილაძის და შერიფ ხიმშიაშვილის ქუჩებს შორის არის შემდეგი - ხიმშიაშვილის
ქუჩის ნიშნული 80-90 სმ-ით მაღალია გორგილაძის ქუჩასთან შედარებით. ქუჩა
ძირითადად სწორხაზოვანია. ტერიტორიის გრძივი პროფილი ძირითადად
შენარჩუნებულია, სავალი ნაწილის სიგანე შეადგენს 12,5 მეტრს. ტროტუარების სიგანე
არის 2 მეტრი (ბორდიურების ჩათვლით).

გათვალისწინებულია ზ. გორგილაძის ქუჩის ბოლოდან მართობული
მიმართულებით 180მ-ის სიგრძის ახალი გზის გაყვანა ს. ხიმშიაშვილის ქუჩის
გადაკვეთამდე. ახალი გზა გადის ქალაქის ადრინდელ და ბოლო დროს
განაშენიანებულ უბანში და მას ესაზღვრება შედარებით ძველი ახალაშენებული
შენობა-ნაგებობანი.

მომავალი გზის მონაკვეთი დღეისათვის სრულიად კეთილმოუწყობელია,
ასფალტის საფარის გარეშეა, ზედაპირი საკმაოდ უსწორმასწოროა და ტრანსპორტის
სამოძრაოდ მისი დიდი ნაწილი გამოუსადეგარია.

გეომორფოლოგიური თვალსაზრისით ადგილი მდებარეობს კახაბრის
დაბლობის ჩრდილო-აღმოსავლეთ ნაწილში, მისთვის დამახასიათებელი მარტივი და
პრაქტიკულად სწორი რელიეფით. ზედაპირის უმნიშვნელო საერთო დახრილობა 0,50
მიმართულია გორგილაძის ქუჩისაკენ. ზედაპირის სიმაღლეთა სხვაობის ამპლიტუდა
ქუჩის თავსა და ბოლოში 1მ-ს შეადგენს. რელიეფის ძალზე მცირედი დახრილობის
გამო ზედაპირული ნაკადი რამდენადმე გაძნელებულია და ადგილი ზ. გორგილაძის
ქუჩაზე და უშუალოდ მის მიმდებარედ ხანმოკლედ, ეპიზოდურად იტბორება
(დატბორვის სიმაღლე 15-20სმ).

ადგილის გეოლოგიური ჭრილი ქუჩის გასწვრივ აგებულია მეოთხეული ასაკის
ტბიურ-ლაგუნური და ზღვიურ ალუვიური წარმონაქმნებით, რომელთა შორისაც
გამოყოფილია შემდეგი 2 ლითოლოგიური სახესხვაობის შრე: შრე-2 _მუქი-ნაცრისფერი
ძნელადპლასტიური კონსისტენციის თიხები 4%-მდე ორგანიკით, სიმძლავრით 0,8მ-
მდე, გახსნილია მხოლოდ #1 ჭაბურღილში, გორგილაძის ქუჩის მიმდებარედ; შრე-3
_საშუალო სიმკვრივის ხრეშოვანი გრუნტი ქვიშის შემავსებლით, გავლილი
სიმძლავრით 0,5-1მ, განლაგებულია შესწავლილი ჭრილის საფუძველში და გამოირჩევა
მაღალი მზიდუნარიანობით; ადგილის ბუნებრივი გეოლოგიური ჭრილი ზემოდან
გადაფარულია 0,7-1მ-ის სიმძლავრის ტექნოგენური ფენით რომელიც წარმოდგენილია
კენჭნარ-ხრეშოვანი გრუნტებითა და სამშენებლო და სამეურნეო ნაგვის
არაერთგვაროვანი და არათანაბრად მოტკეპნილი ნარევით და მისი დატოვება



მომავალი გზის საფუძველში მიზანშეწონილი არ არის. გზის მთელ მონაკვეთზე
საჭიროა ამ ფენის სრული მოცილება და მისი შეცვლა გარედან შემოტანილი კენჭნარ-
ხრეშოვანი ბალასტით, რომელიც ვიბროდამტკეპნი მექანიზმის გამოყენებით
სათანადოდ უნდა მოიტკეპნოს.

გრუნტის წყლები გახსნილია 0,7-1,4მ-ის სიღრმეზე არსებული ზედაპირიდან, და
წლის წვიმიანი პერიოდების პირობებში მოსალოდნელია მათი 0,2-0,3მ-ით ამოწევა.
გრუნტის წყლების ნაკადი იმდენად უმნიშვნელოა, რომ მის მიერ გზის ვაკისის
ქვეშიდან ქვიშოვანი ფრაქციის გამორეცხვის შესაძლებლობა პრაქტიკულად
გამორიცხულია. გრუნტის წყლები მოცემული რეგიონის ფარგლებში ბეტონის
კონსტრუქციების მიმართ არააგრესიულია.

ადგილის სეისმურობა თანახმად საქართველოს ტერიტორიის სეისმური
დარაიონების რუქისა 7 (შვიდი) ბალია.

